
					ఈ పుట అచ్చుదిద్దబడ్డది
ప్రథమాశ్వాసము 113



తే. ప్రేమ నవ్వేళ నేకాంతసీమ కరిగి

సరసుఁ డైనట్టి యమ్మహీశ్వరవరుండు

లీలదళుకొత్త లీలావతీలతాంగి

నించువిలుకానిరాజ్య మేలించి మఱియు. 488



క. ఆరామయండఁ బాయక

యారాజనరుండు నిజపురాంతఃపురముం

జేరి సుఖంబున నుండె ను

దారతరోత్సాహుఁడై సుధాకరవదనా. 489



మ. అని రాచిల్కలఱేఁడు పల్కునెడ నుద్యద్ఘోరగాఢాంధకా

రనివృత్తిన్ జగ మొప్ప నూరుజవధూరత్నంబు వీక్షించి యొ

య్యనఁ గేళగృహసీమ కేగి రవియస్తాద్రిప్రవేశంబునం

దినవేళం దమి రేఁగి భూవిభుని నర్థింజేరఁ జారు క్రియన్. 490



క. శృంగారరస మెసంగన్

బంగారపుబొమ్మవంటి బాలిక యపు డ

య్యంగజరాజతురంగము

చెంగటి కేతెంచి వాగ్విచిత్రప్రౌఢిన్. 491



క. శుకసార్వభౌమ నేఁ డీ

సకలజ్ఞుండైనగాజు చక్కటికరుగన్

సుకరమయి యున్న దీదిన

మిఁక వేగమ తెల్పు మవలి యితిహాసంబున్. 492

		 ఈ పేజీలో చివరి మార్పు 26 జూన్ 2020న 15:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

